
SINIPI SA KATITIKAN NG IKA-LABING TATLONG (13™) PANGKARANIWANG
PULONG NG SANGGUNIANG BAYAN NOONG MARSO 30, 2020 NA GINANAP SA
SANGGUNIANG BAYAN SESSION HALL, NATIONAL HIGHWAY, BRGY.
TIMUGAN, LOS BANOS, LAGUNA.

KAPASIYAHAN BLG. 2020-76

KAPASIYAHANG HINTHIKAYAT ANG BAWAT PAMUNUAN NG SANGGUNIANG
BARANGAY SA BAYAN NG LOS BANOS NA PANSAMANTALANG MAGLAGAY O
MAGTAYO NG “MINI-PALENGKE” O TALIPAPA O “MOBILE PALENGKE” SA
KANILANG NASASAKUPAN NA MAY PAKIKIPAG-UGNAYAN  SA
PAMAHALAANG LOKAL HABANG NAKATAAS ANG “ENHANCED COMMUNITY
QUARANTINE” DAHIL SA COVID-19. =

SAPAGKAT, noong Marso 8, 2020, nag-deklara si Pangulong Rodrigo Roa Duterte ng
State of Public Health Emergency sa buong bansa kasunod ng pagtataas sa Code Red ng
Kagawaran ng Kalusugan (Department of Health o DOH) sa alerto sa coronavirus disease o
COVID-19;

SAPAGKAT, noong Marso 16, 2020, idineklara ang State of Calamity sa buong bansa

dahil sa pagkalat ng COVID-19;

SAPAGKAT, ayon na rin sa pagdeklara ng State of Public Health Emergency at State
of Calamity, itinaas ang Enhanced Community Quarantine (ECQ) sa buong Luzon at ang
pagpapaigting ng pagpapatupad ng Social Distancing Measures upang mapigilan ang pagkalat
ng COVID-19;

SAPAGKAT, ilan sa mga nakasaad na patnubay sa nasabing pagtataas ng ECQ ay ang
istriktong pagpapatupad ng home quarantine kung saan pinapayuhan ang mga tao na manitili sa
kanilang mga tahanan at pinagbabawalan ang paglabas maliban na lamang kung kailangang
bumili ng pagkain at gamot;

SAPAGKAT, dahil sa ipinatutupad na Stringent Social Distancing Measures,
nililimitahan ang mga mamimili na maaaring pumasok sa Pamilihang Bayan o palengke na
nagreresulta sa mahabang pila sa labas ng pamilihan;

SAPAGKAT, naniniwala ang Sangguniang Bayan na ang pansamantalang paglalagay o
pagtatayo ng “mini palengke™ o talipapa o kaya naman ay “mobile palengke” sa nasasakupang
barangay ay makakatulong na mabawasan ang bilang ng tao sa mga Pamilihang Bayan ng Los
Bafios. Maliban doon, hindi na kinakailangang lumabas pa ng kanilang barangay ang mga tao
para bumili ng gulay, isda. manok, karne at iba pa;

KUNG KAYA’T DAHIL DITO, sa mungkahi ni Konsehal Mark Lester B. Dizon,
pinangalawahan ni Konsehal Geronimo A. Ciceron at buong pagkakaisang sinang-ayunan ng
lahat ng konsehal na dumalo sa pulong;

IPINASIYA, GAYA NG MAGALANG NA PAGPAPASIYA, kapasiyahang
hinihikayat ang bawat pamunuan ng Sangguniang Barangay sa Bayan ng Los Bafios na
pansamanatlang maglagay o magtayo ng “mini-palengke” o talipapa o “mobile palengke sa
kanilang nasasakupan na may pakikipag-ugnayan sa Pamahalaang Lokal habang nakataas ang
“Enhanced Community Quarantine dahil sa COVID-19”.

PINAGTIBAY: MARSO 30, 2020

PINATUTUNAYAN KO ang kawastuan ng Kapasiyahang ito.

Kalihim para sa Sangguniang Bayan

Bise Alkelde/Tagapangulo



